
ABSTRAK

Mata pelajaran Kesusasteraan Melayu Komunikatif  (KMK) 
merupakan salah satu subjek elektif  yang ditawarkan kepada pelajar 
tingkatan empat dan lima. Salah satu kandungan genre drama 
turut diajar dalam subjek ini. Sehubungan itu, kajian ini ingin 
mengkaji aplikasi produksi teater dalam proses pembelajaran pelajar. 
Produksi teater merupakan satu bentuk proses pembelajaran murid 
yang memberi peluang kepada murid untuk meningkatkan tahap 
kemahiran aktif  dan mengkaji pengetahuan baharu melalui dimensi 
imaginasi aktiviti serta pengalaman. Peningkatan domain kognitif 
dan psikomotor dinilai dengan mengaplikasikan produksi teater yang 
merangkumi teknik penghasilan karya dan mempersembahkan karya 
tersebut. Kajian ini dijalankan secara kualitatif  melibatkan reka 
bentuk kajian kes ke atas sebuah sekolah yang melibatkan guru dan 
murid. Temu bual dan analisis dokumen (penulisan jurnal murid) 
telah diaplikasi untuk mengumpul data. Dapatan kajian menunjukkan 
aplikasi produksi teater mampu mengembangkan kemahiran murid 
dan kognitif  melalui proses pembelajaran genre drama. Hasil kajian 
mendapati produksi teater berupaya memupuk kesedaran kognitif  di 
kalangan murid yang kelainan upaya. Signifikasi kajian ini memberi 
penerangan yang terperinci kepada pembaca dalam membina domain 
psikomotor dan kognitif  sekali gus mengubah corak pembelajaran 
murid. Walau bagaimanapun dengan pendekatan produksi teater 
dalam pembelajaran drama masih belum dikenali dan wajar 
dilaksanakan agar pendekatan ini boleh diterima oleh pihak guru serta 
pelajar dan dapat diaplikasikan melalui pembelajaran genre drama di 
sekolah.

Kata kunci: Produksi Teater, Genre Drama, Kesusasteraan Melayu 
Komunikatif

ABSTRACT

Kesusasteraan Melayu Komunikatif  (KMK) is one the elective subjects offered to 
students of  form 4 and form 5 of  secondary school. Drama is one of  the genres 
taught in this subject. Thus, the study will be looking into the application of 
theatre production in the learning process. Theatre production is one of  the methods 
in the learning process that will give students an opportunity to enhance their 
level of  active skill as well as to investigate a new knowledge through an activity 
involving students’ imagination and experience. The enhancement in the cognitive 
and psychomotor domains are gauged by composing and presenting students’ work/
creation/masterpiece in a production. The Form 4 Art Stream’s teacher and 
students of  a school will be the samplings of  this qualitative case study. The major 
method of  the data collection is through interviews and analysing documents. The 
finding of  the study indicates that theatre production is able to enhance students’ 
cognitive skill through the process of  learning drama genre. The finding signifies 
that theatre production is able to nurture cognitive awareness amongst the less able 
student. The significant of  the study is to provide thorough elaboration for the 
reader to formulate psychomotor and cognitive domains as well as to alter pupils 
learning pattern. However, theatre production approach in learning drama is yet to 
be known/popularised/recognised. Thus, the approach should be introduced for it to 
be accepted by the teachers and students so that it can be applied in learning drama 
genre at school.

Keyword: Theatre production, drama genre, Kesusasteraan Melayu Komunikatif

Pendahuluan
Melalui Pelan Pembangunan Pendidikan Malaysia 2013-2025 
merupakan satu plan transformasi pendidikan bagi menghadapi 
cabaran pada abad ke-21. Transformasi pendidikan sekali gus 
menggerakkan reformasi bentuk pengajaran dan pembelajaran 
supaya aktiviti di dalam bilik darjah menjadi lebih kreatif, 
inovatif  dan bermakna. Keberkesanan sesuatu pembelajaran 
banyak bergantung kepada faktor guru dan pendekatan 
pembelajaran yang diaplikasikan secara aktif  dan kreatif. (Siti 
Nurbaizura Che Azizan & Nurfaradilla Mohamad Nasri, 2020). 
Permasalahan pembelajaran yang berlangsung di dalam bilik 

darjah dapat diatasi sekiranya guru mengaplikasikan pendekatan 
yang sesuai dan bermakna. Oleh yang demikian, kajian ini ingin 
menganalisis secara holistik berkaitan aplikasi aktiviti produksi 
teater dalam pembelajaran genre drama.

Menurut Andika Aziz (2014) pelaksanaan produksi teater 
terbahagi kepada tiga aspek iaitu pra produksi, produksi dan 
pasca produksi. Tiga elemen ini melengkapkan dan menyusun 
strategi dalam proses pelaksanaan pementasan drama. Hasil 
kajian lepas tiada penyelidik yang menghasilkan kajian mengenai 
kaedah produksi teater dalam PdP genre Drama. Justeru itu, 
dalam konteks kajian ini penyelidik menfokuskan mengenai 
fungsi produksi teater dalam konteks pendidikan iaitu dengan 
melalui PdP genre Drama. Aktiviti produksi teater meletakkan 
proses kreativiti dimana setiap murid menjalani gerak kerja 
yang dapat memperkembangkan minda kreatif  seperti penulis 
skrip drama pentas, lakonan, pereka set (pentas), pereka prop 
dan pereka kostum. Manakala menurut Hamzah Tahir (2009), 
skop tugas yang terlibat dalam produksi teater merangkumi 
aspek persembahan dan juga sinografi (visualisasi pentas). 
Pementasan drama yang terdiri daripada pasukan gerak kerja 
dalam organisasi produksi merupakan salah satu daripada hasil 
karya kreatif  yang istimewa kerana ianya meliputi perkara 
yang berkaitan seni iaitu merangkumi aspek lakonan dan 
pengurusan artistik. (Gabriella, 2014). Produksi teater dalam 
erti kata lain seni persembahan, ia mempunyai peranannya 
tersendiri dalam menyumbang kepada sesuatu pengetahuan dan 
kemahiran kreativiti yang berkesan kepada murid atau khalayak. 
(Munevver; Suleyman; Sabriye, 2016). Menjurus kepada 
penghasilan sesuatu produk, menggalakkan murid menilai projek 
pentas, menyeronokkan malah bersifat autentik. (Clark, 2006; 
Beneke, 2010; Katz & Chard, 2000). Peranan kaedah Produksi 
Teater dalam pendidikan bukan sahaja mengentengahkan 
konsep pembelajaran yang bermakna semata-mata, sekali 
gus dapat membentuk elemen kolaboratif  dalam PdPc drama 
dengan menghasilkan sesuatu hasil kerja seni pentas yang 
menarik. Menurut Rafiza Abdul Razak (2013), dalam kajiannya 

iJACH 9.indd   165iJACH 9.indd   165 12/12/2023   9:33:18 PG12/12/2023   9:33:18 PG



The International Journal of  Arts, Culture & Heritage (iJACH)166

menyatakan bahawa pembelajaran yang berbentuk kolaboratif 
boleh meningkatkan pencapaian pelajar dan meningkatkan 
kemahiran berfikir aras tinggi seperti pemikiran kritikal. 
(Gokhale, 1995; Cheong et al., 2012).

Melalui Pelan Pembangunan Pendidikan Malaysia 
2013–2025, Standard Sekolah Menengah (KSSM) akan 
dilaksanakan pada 2020 bagi mata pelajaran Kesusasteraan 
Melayu Komunikatif (KMK) (Mazlan Ismail, 2018). Walau 
bagaimanapun mata pelajaran KMK berstatus sebagai mata 
pelajaran elektif di sekolah. Status ini memberi gambaran 
kepada umum bahawa mata pelajaran KM ini boleh diambil 
atau tidak diambil, kerana bersifat elektif, malah dianggap 
sebagai kelas kedua dan kelas ketiga. (Mawar Safei, 2017). 
Dengan status demikian, memberi andaian kepada umum 
bahawa KMK ini tidak dititikberatkan dalam membangunkan 
modal insan yang seimbang sebagai warganegara yang cintakan 
budaya bangsa negara. Menurut Mazlan Ismail (2018), dalam 
pembelajaran KMK dapat membentuk dan melahirkan modal 
insan yang luhur dan mampu menanggani masalah sosial, 
berdaya saing dan berfikiran matang. Dalam penulisan ini, 
penyelidik memberi perhatian khusus terhadap pembelajaran 
genre drama dengan mengaplikasikan produksi teater semasa 
proses PdP di dalam bilik darjah. Sehubungan dengan itu, 
melalui pendekatan produksi teater mampu membantu dalam 
melonjak anjakan paradigma menerusi kaedah pembelajaran 
genre Drama. Menurut Mazlan Ismail (2018), pelaksanaan 
KSSM bagi mata pelajaran (KMK) mata pelajaran KMK 
menitikberatkan aktiviti bersifat praktikal (hands-on), penerokaan 
minda (minds-on) dan penghayatan (hearts-on) serta lebih mencabar 
pemikiran kreatif murid. Cabaran dalam pembelajaran 
KMK begitu mencabar terutamanya dalam meningkatkan 
kefahaman murid berkaitan adaptasi karya dan perlu 
mempersembahkan karya drama tersebut. Oleh yang demikian, 
daya kreativiti lakonan dan sinografi dapat diperkembangkan 
serta meningkatkan kefahaman murid khususnya dalam subjek 
sastera Melayu. Jika merujuk pada beberapa buah negara seperti 

Indonesia, Britain, Filipina, Turki dan Amerika Sayarikat 
meraka sudah terkenal dan drama atau teater menjadi satu 
mata pelajaran yang wajib bagi setiap murid di sekolah untuk 
mempelajarinya. (Nadarajan Thambu (2014). Hal ini disokong 
oleh Amir Zahari (2020) yang mengatakan penggunaan drama 
atau teater dalam bilik darjah telah lama dilaksanakan di 
negara terbabit. Kajian yang dilakukan oleh Elena Shraiber 
& Elena Yaroslavova (2016) mendapati kaedah teater di dalam 
bilik darjah telah digunapakai sejak tahun 50-an. Di barat 
kaedah teater dalam pendidikan sememangnya lama diaplikasi 
di sekolah dalam pengajaran dan pembelajaran. Hal ini 
dibuktikan oleh para pengkaji bidang pendidikan di barat yang 
telah mengenalpasti hubungan antara teater dan pendidikan. 
Elena menambah, pelopor-pelopor teater dalam pendidikan 
di barat seperti Mc Caslin, Walter, Peter Slade dan Winifred 
Ward, bahawa drama memainkan peranan yang penting dalam 
pendidikan kerana dapat mengubah cara pembelajaran murid 
berbentuk kreatif dan aktif.

Menurut Dale (1969), murid yang terlibat secara langsung 
dalam aktiviti teater atau drama mengingati 90 peratus daripada 
isi kandungan pengajaran kerana mereka melalui pengalaman 
langsung. Berdasarkan Rajah 1.1 di atas menyakinkan 
bahawa, kaedah yang berbentuk teater atau drama ini berupaya 
menyediakan pengalaman pembelajaran dari aspek kreativiti 
murid. (Basourakos, 1999; Beckerman, 1990; Levy, 1997; 
Verducci, 2000; Winston, 1999). Menurut Verducci (2000),

Rajah 1.1: Kon Pembelajaran Edgar Dale. (Sumber: Dale, 1969).

teater juga dikatakan mampu mengembangkan bakat murid 
yang berpotensi dengan melalui aktiviti seni seperti lakonan 
yang dramatik.

Terdapat beberapa mata pelajaran yang boleh 
mengaplikasikan konsep teater atau drama di sekolah antaranya 
Bahasa Melayu, Sejarah dan Bahasa Inggeris. (Amir Zahari, 
2019). Namun, pelaksanaannya perlu dilaksanakan secara 
berperingkat dan bersistematik kerana dalam sistem pendidikan 
di Malaysia mempunyai struktur dan polisi yang telah ditetapkan 
oleh pihak kementerian. Bagi mendalami konteks kajian ini, 
penulis memberi tumpuan khusus terhadap mata pelajaran 
Kesusasteraan Melayu Komunikatif  genre Drama. Menurut 
Mana Sikana (2017), drama dikaitkan dengan lakonan dan teks 
yang penuh dengan dialog. Dua sifat dan ciri yang digabungkan 
di dalam genre drama apabila dibandingkan dengan genre yang 
lain seperti novel, cerpen dan puisi. Tambahannya lagi, drama 
merupakan suatu persembahan (performance) yang bergantung 
kepada aspek transformasi teks, lakonan, pengarahan, teknikal 
pentas dan kekaguman (spectacular), bukannya unsur bahasa 
dan narasi seperti genre yang lain. Drama adalah sebuah seni 
persembahan yang menyediakan saluran untuk ekspresi diri 
dan menggalakkan ruang PdPc yang kreatif  dan bermakna. 
(Roselina Khir Johari, 2018). Kaedah teater dapat dijadikan 
sebagai alat pedagogi yang berkesan dalam melibatkan pelbagai 
aspek pertumbuhan murid seperti intelek, fizikal, sosial dan 
emosi mereka. (Afrrev, 2013). Dalam usaha membentuk proses 
produksi teater dalam bilik darjah dan juga dapat mengasah 
bakat agar dapat membangunkan kemahiran kreativiti dalam 
kalangan murid yang mengikuti aliran sastera Melayu.

Metodologi Kajian
Reka bentuk kajian kes dan pendekatan secara kualitatif  telah 
digunakan dalam kajian ini bagi mencapai objektif  kajian. 
Pemilihan kajian kes tunggal tunggal menggunakan one case 
design. Penentuan bagi penggunaan kajian kes tunggal adalah 

kes yang unik, kritikal dan kompleks. (Yin, 2009). Kaedah 
kajian kes ini dapat memberi pemahaman yang lebih mendalam 
terhadap sesuatu fenomena atau perkara yang dikaji. (Cresswell, 
2014). Reka bentuk kajian kes dengan menggunakan dua 
kaedah pengumpulan data iaitu temubual diadakan secara 
informal, temu bual dalam bentuk separa berstruktur, dan 
analisis dokumen yang pada akhirnya akan menghasilkan data 
berbentuk kualitatif. Melalui kajian ini, pemilihan kajian kes 
tunggal adalah tepat dan relevan untuk bertujuan mengkaji 
fenomena yang terjadi dalam konteks sebenar, khususnya bila 
terdapat kelompongan antara fenomena dan konteks yang 
mempunyai bukti yang kurang jelas. 

Pemilihan reka bentuk kajian kes kerana di sekolah tersebut 
telah menggunakan satu kaedah iaitu produksi teater dalam 
proses PdP dalam mata pelajaran KM. Hal ini menarik kerana 
sesuatu keunikan yang dilaksanakan serta dapat menilai 
dalam konteks implakasi produksi teater terhadap murid dan 
guru. Sehubungan dengan itu, pengkaji ingin mengkaji secara 
terperinci berkaitan konsep pembelajaran genre drama dengan 
menggunakan aktiviti produksi teater. Pendekatan kajian kes 
yang dilaksanakan untuk melakukan penyelidikan secara 
mendalam terhadap aktiviti produksi teater dalam PdP KMK, 
penelitian yang mendalam telah dijalankan terhadap kes iaitu 
meneroka secara menyeluruh terhadap pelaksanaan aktiviti 
produksi teater dalam proses PdP KMK. Kajian ini dijalankan 
selama tiga bulan iaitu sesi latihan, persembahan dan refleksi 
dengan melibatkan kemahiran murid dalam konteks lakonan, 
penghasilan set, prop, kostum dan audio.

Sampel Kajian
Berdasarkan penggunaan teknik persampelan bertujuan dalam 
kajian ini, seramai 10 orang murid tingkatan empat yang 
beraliran sastera Melayu yang telah dipilih. Bilangan murid 
terlibat dalam kajian ini kecil. Hal ini membolehkan pengkaji 
untuk memperoleh maklumat yang lebih terperinci dan fokus 
kepada peserta kajian serta perkara yang hendak dikaji sahaja.

Dapatan dan Perbincangan

Dapatan Temu Bual Guru

Mengenal Pasti Bakat dan Kemahiran Murid 

Dalam kajian ini, dengan pelaksanaan aktiviti produksi teater 
murid telah dibahagikan kepada tugas masing-masing mengikut 
bakat dan kemahiran. Setiap ahli produksi telah dinilai sendiri 
oleh guru sama ada dari segi lakonan dan sinografi. Guru 
membuat pemilihan dari segi pemerhatian yang mempunyai 
kecenderungan dalam setiap tugasan dalam produksi teater 
tersebut. Hal ini diperjelaskan oleh guru:

Saya tengok saja mereka ni dari awal. Siapa sesuai untuk 
berlakon, siapa sesuai pegang sinografi… Ada bakat jadi 
pelakon tu terus saya pilih untuk berlakon. Walau mereka 
tak mau, saya paksa juga. Tapi mereka ok. Yang setengah 
tu bawa peranan dalam sinografi. Tapi mostly lelaki 
pegang sinografi la.

Guru juga menjelaskan, murid yang dipilih dalam lakonan 
adalah mereka yang mempunyai daya keyakinan tinggi dan 
mempunyai sifat rajin dalam bekerja. Bukan hanya diukur 
melalui bakat semata-mata. Hal ini kerana:

Ada juga murid yang berkebolehan dalam lakonan saya 
tak bagi dia watak utama sangat. Mereka ni bila dah 
pandai berlakon jadi malas nak usaha. Itu yang saya 
nampak. Contohnya skrip tu tak hafal sangat, lepas tu 
malas nak buat ekspresi wajah bila dalam latihan. Kalau 
yang rajin, berani lain sikit. Mereka mahu bersungguh 
dalam latihan. Mahu juga dengar kata pengarah atau 
saya sendiri. Itu yang saya nampak la. Pada saya pilih 
yang rajin dan ada daya keyakinan tu. Itu pilihan tepat 
saya.

(Guru KMK)

Memupuk Pemikiran Kritikal Murid

Dapatan seterusnya bagi tindakan refleksi yang dilakukan 
ialah bagi memupuk pemikiran kritikal murid. Berdasarkan 
kelemahan atau kelebihan yang dapat dilihat oleh murid 
berkaitan pementasan tersebut, mampu memberi peluang 
kepada murid untuk memikirkan pendekatan lama dalam 
persembahan tersebut dapat diubah kepada kaedah yang 
baharu. Selari dengan itu, murid dapat menilai semula 
pengalaman lalu dengan tujuan untuk belajar dan memperbaiki 
amalan pemikiran mereka.

Apabila murid tengok balik kesalahan atau kelemahan 
mereka tu, automatik mereka dapat idea dalam sesi post 
moterm tu. Tengok dan catat… dari pemerhatian mereka 
tu carilah apa alternatif  kaedah untuk memperbaiki. 
Saya tengok memang murid melihat dari konteks 
pemikiran kritikal mereka. Contohnya, bahagian set 
sedikit rosak dan pelakon tak dapat lalu atas tangga 
rumah tu. Jadi untuk elakkan hal tu berlaku, mereka 
rancang untuk guna tangga besi tetapi dibaluti atau dicat 
semula warna coklat untuk nampakkan seperti tangga 
rumah kayu.

(Guru KMK)

Murid faham akan keseluruhan konteks aktiviti produksi 
teater yang dilaksanakan, kerana mereka dapat memberi 
pertimbangan yang rasional terhadap sesuatu isu dalam 
pementasan tersebut dengan dapat memberi sebab-musabab 
untuk menyelesaikannya. Hal ini dapat dilihat dalam petikan 
berikut:

Sebab mereka tahu apa yang dibuat, kostum tu kenapa 
pilih warna tu, set tu nak nampak macam di kawasan 
sawah padi, pemilihan lagu sedih macam tu. Itu ada 
sebab-sebabnya. Jadi bila berlaku kelemahan dalam 
show tu, mereka dapat tahu punca dan jalan-jalan 
penyelesaiannya secara tepat dan munasabah.

Murid dapat meneroka idea baharu dengan cara 
memanipulasi pengetahuan supaya dapat memerhati kelemahan 
atau melihat perkembangan dalam penghasilan sesuatu hasil 
kerja seni tersebut. Dalam konteks pemupukan pemikiran 
kritikal murid telah melalui fasa-fasa dengan merancang, 
membuat dan menilai semua perkara yang berhubung dengan 
tugasannya. Petikan berikut guru menerangkan mengenai 
penerokaan idea baharu:

Dapat saja task tu mereka akan kaji secara mendalam, 
macam watak tu. Tengok secara kritis dulu. Memang 
mereka teroka dan bina watak tu lain dari yang lain 
supaya ada nilai kritikal kat situ. Ikut la nak berlakon 
macam mana, lafaz dialog macam mana. Tapi lain sikit 
la… Lepas tu, dalam sinografi pula, mereka fikir dengan 
sistematik… Macam mula-mula kena rancang apa nak 
buat, lepas tu reka bentuk dan menilai produk seni tu. 
Masa tengah reka bentu tu mereka teroka la bagi produk 
tu cantik dan nampak macam baru.

(Guru KMK)

Oleh yang demikian, dalam konteks memupuk pemikiran 
kritikal terhadap murid adalah mempunyai dua aspek utama 
iaitu mereka dapat menyelesaikan sesuatu masalah yang timbul 
dan dapat menyelesaikan masalah dengan membuat keputusan 
yang tepat. Sepertimana yang dinyatakan oleh guru seperti 
berikut:

Ada sesetengah dari mereka memang dapat 
menggunakan pemikiran kritikal ni berdasarkan aktiviti 
produksi teater ni. Saya perhatikan memang ada dalam 
kalangan murid ni. Sebab mereka dapat menyelesaikan 
masalah dalam kostum sebab banyak baju tak sesuai 
sebab besar dan ada yang kecil rata-ratanya baju 
semua moden. Jadi mereka telah alter dan jadikan 
baju tu macam tahun 70–80-an supaya kena dengan 
tema teater ni. Alhamdulilah la mereka mempunyai 

pemikiran yang kritikal seperti mempunyai kebolehan 
untuk menyelesaikan masalah, berkemahiran dalam 
menganalisis sesuatu isu tu dengan berkesan.

(Guru KMK)

Secara keseluruhannya, pemikiran kritikal boleh dibimbing 
dan dipelajari oleh murid. Walau bagaimanapun ianya 
memerlukan persekitaran pembelajaran yang berpusatkan 
perkembangan kemahiran sebagai objektif  pembelajaran 
murid. Persekitaran pembelajaran murid secara kendiri dan 
berkolaborasi dalam menyelesaikan sesuatu masalah untuk 
menerokai kandungan pembelajaran yang sebenar.

Dapatan Temu Bual Murid

Kemampuan Penghasilan Skrip Adaptasi Drama 

Hasil dapatan melalui temu bual murid mendapati, proses yang 
dilaksanakan dalam PdP KMK melalui aktiviti produksi teater 
murid berpeluang menghasilkan sebuah skrip yang diadaptasi 
daripada cerpen kepada bentuk genre drama. Skrip drama 
yang dihasilkan sebuah cerita lengkap mengandungi dialog 
dan arahan yang kemudiannya mampu diinterpretasikan 
oleh pengarah dan pelakon. Murid juga dapat bersepadukan 
skrip adaptasi dengan mendramatikkan skrip drama tersebut 
supaya dapat memberikan penghayatan emosi serta membina 
intelektualiti mereka. Berikut dapat dibuktikan melalui temu 
bual bersama murid:

Kami tidak pernah belajar buat skrip atau adaptasi ni. 
Bila dalam kelas sastera ni lepas tu guna produksi teater 
ni kami dapat la buat adaptasi skrip tu. Kami baca 
cerpen tu dulu, lepas tu buat sinopsis, lepas bina plot dan 
jalan cerita. Jadi dapatlah sebuah cerita tu. Skrip pendek 
sahaja tu.
					     (Penulis skrip)

Berdasarkan KSSM bagi mata pelajaran KMK ini berupaya 
memberi galakakkan kepada murid untuk menghasilkan 
sebuah skrip adaptasi dan memberi nilai tambah kepada murid 
untuk memberikan peluang kepada murid untuk berkarya dan 
menonjolkan kreativiti dalam bidang kesusasteraan.

Menganalisis Watak dan Perwatakan

Hasil dapatan seterusnya apabila murid dapat melalui 
proses menilai dan menganalisis watak dan perwatakan. Murid 
menyatakan bahawa mereka yang terlibat dalam lakonan 
harus menjiwai watak perwatakian dengan baik. Justeru itu, 
terdapat murid yang menyarankan agar setiap pelakon perlu 
melakukan proses menganalisis watak dan perwatakan dengan 
mendalam. Menurut murid, mereka perlu mendalami setiap 

Gambar 1: Skrip drama yang dihasilkan.

Gambar 1: Skrip drama yang dihasilkan.

watak termasuklah mengambil kira faktor umur, berasal dari 
mana, rupa paras, bentuk fizikal, taraf  ekonomi seseorang itu 
dan sedikit info mengenai ciri-ciri watak tersebut. Contohnya, 
jika mereka perlu membawa watak seorang ustaz, mereka 
perlu mengkaji segala aspek yang biasanya ada pada seseorang 
ustaz, termasuklah cara seseorang ustaz bercakap. Hal ini dapat 
dirujuk dalam penulisan murid seperti berikut: 

Saya reka bentuk watak dengan buat analisis watak. Kita 
cipta sahaja watak-watak tu. Seperti saya pula, banyak 
dalami watak tu, macam umur berapa, asal mana, hobi 
ke. Macam saya bawa watak ustaz, lepas tu kaji la watak 
ustaz tu macam mana. Kadang tu saya dapat tengok 
cara ustaz bercakap. Jadi saya tengok aksi depa dalam 
tv supaya saya dapat ikut sekali gus dapat memberi sinar 
dalam pementasan.

(Pelakon watak Sauki)

Selain itu, murid juga menjelaskan bahawa mereka 
menganalisis watak dengan cara untuk berimaginasi diri mereka 
sebagai watak yang mereka perlu lakonkan. Dengan cara 
tersebut, barulah mereka faham dan boleh melakonkan watak 
dengan baik. Penulisan jurnal murid menjelaskan bahawa: 

…Saya buat analisis watak bagi reka bentukkan wratak 
tu. Bila saya buat analisis watak tu haritu, memang kita 
akan pikir sangat-sangat tentang watak yang kita buat 
analisis tu. Sangat membantu. Bukan susah sangat pun, 
kita letak je pasal diri watak tu. Nama, umur, kerja apa, 
sekolah kat mana, hobi apa, jahat ke baik, anak siapa. 
Semua tu membantu kita dalam reka bentuk watak tau…

Pendapat saya untuk buat reka bentuk watak ni, kena 
menganalisis watak perwatakan tu. Senaraikan watak 
dan perwatakan agar saya tahu secara keseluruhan 
watak tersebut. Bila saya buat analisis watak baru saya 
kenal tentang watak tersebut. Dalam analisis watak 

tersebut, saya telah letakkan nama watak, umur dia, 
pekerjaan dia, sifatnya samada sifatnya rajin atau malas, 
status dia. Semua tu kita buat la analisis. Dapat tolong 
saya menghidupkan watak itu apabila hari pementasan 
tersebut.

(Pelakon watak Nora)

Kemampuan Menghasilkan Reka Bentuk Set Pentas

Reka bentuk set juga tidak terkecuali dalam menghasilkan karya 
dengan mengikut konsep persembahan pentas. Beberapa aspek-
aspek visual dititikberatkan seperti hiasan binaan pada set, aspek 
latar pentas. Justeru, murid yang terlibat dalam rekaan set mesti 
membaca dan memahami skrip tersebut untuk diterjemahkan 
di atas pentas. Berikut yang dinyatakan dalam penulisan jurnal 
murid:

Untuk setting set atas pentas adalah perkara paling 
penting. Set adalah perkara pertama penonton nak 
tengok. Kami hanya guna dua set utama sahaja iaitu 
rumah dan rumah buluh. Dua-dua set ni adalah 
dominan dimana pelakon sentiasa berada di dalam 
rumah dan di luar rumah. Latar belakang telah 
mempunyai pancaran slide sawah padi, jadi tak bimbang 
nak fikirkan hal itu. 

(Pereka set)

Selanjutnya, murid yang terlibat dalam pereka prop perlu 
bersemangat tinggi dan kreatif. Mengubah sesuatu rekaan 
kepada yang lebih baik merupakan suatu cabaran yang paling 
menarik dalam aktiviti produksi teater ini. Namun, dalam 
menyiapkan rekaan set pentas, mereka harus yakin sepenuhnya 
dengan idea yang dihasilkan sendiri tetapi juga harus bersedia 
untuk menerima pandangan-pandangan idea lain dari rakan-
rakan yang lain. Murid telah menyatakan bagi menjalani aktiviti 
produksi teater, mereka perlu melakukan pengoalahan set yang 
sedia ada dan diubahsuai supaya bersesuai dengan kehendak 

naskah dan pengarah. Oleh itu, murid yang terlibat sebagai 
pereka set perlu memikirkan dan mengeksplorasi secara pratikal 
terhadap rekaannya dengan membuat beberapa pemerhatian 
seperti keadaan saiz pentas, luas dan tinggi sesuatu pentas, 
di mana pintu keluar masuk pentas, di mana tangga pentas,  
berapa kaki jarak pentas dengan ruang duduk penonton, 
berapa jarak antara ruang pencahayaan dari kepala pelakon 
dan sebagainya. Setiap perkara tersebut memain peranan 
penting bagi mendapatkaan gambaran awal dalam sesebuah 
pementasan.

Murid yang terlibat dalam rekaan kostum turut 
menyumbang kepada kesesuaian dalam konsep persembahan. 
Mereka telah mengkaji latar belakang naskah dan kesesuaian 
latar masa (zaman) cerita itu dipersembahkan. Oleh itu, mereka 
memperoleh pendapat dari guru dan pengarah agar pemilihan 
kostum menepati konsep cerita. Justeru, reka bentuk kostum 
dalam persembahan teater memainkan peranan yang penting 
dalam memperkenalkan dan menggambarkan sesuatu watak. 
Justeru reka bentuk kostum perlu disesuaikan dengan watak 
yang dijayakan agar dapat melambangkan status dan watak itu 
dengan jelas. Contohnya dalam pemilihan warna bagi kostum 
watak orang kaya, sudah pasti mengayakan warna baju yang 
terang menderang dan corak pakaian yang mempunyai hiasan 

Gambar 2: Reka bentuk set yang dihasilkan oleh murid Rekaan Kostum.

emas dan sebagainya. Hal ini dapat dirujuk dalam penulisan 
jurnal murid seperti berikut:

Reka bentuk kostum kena tunjuk sesuatu watak itu. 
Kita nak bagi penonton tengok pelakon tu bawa watak 
apa, baru la padankan dengan kostum yang dia pakai 
tu. Contoh dia bawak watak ustaz, kena dia pakai lebai, 
pakai jubah untuk sesuaikan watak tersebut. Selain itu 
dalam kesesuaian pakaian orang-orang kampung dalam 
cerita ini. Ini kerana teater yang dipentaskan berkisarkan 
masyarakat kampung di Kedah.

(Pereka kostum)

Seterusnya, murid yang terlibat dalam rekaan kostum perlu 
mengambil kira dari aspek kesesuaian kostum dengan latar 
belakang pentas (backdrop). Baju yang dipakai sesuai dengan 
pencahayaan pentas agar penonton dapat menonton dengan 
selesa dan tidak terganggu dengan pemilihan warna yang malap. 
Ini dibuktikan dalam petikan berikut:

… Tengok la sesuai ke tidak baju tu dengan backdrop 
kita pakai tu, sesuai tak dengan lighting. Pada saya 
kalau kostum dalam teater ni kena la bagi terang sikit, 
kalau para pelakon ni pakai warna yang terang baru la 

Gambar 2: Reka bentuk set yang dihasilkan oleh murid Rekaan Kostum.

penonton nampak pelakon-pelakon tu beraksi atas pentas 
tu…

Perkara ini dapat dijelaskan oleh murid peranan reka bentuk 
kostum adalah untuk menghiasi pelakon dengan menggunakan 
kostum mengikut kesesuaian watak, kostum juga bertujuan 
untuk menggambarkan sesuatu watak yang meletakkan watak itu 
dalam sesuatu zaman dan juga mengikut konsep persembahan 
drama pentas.

Analisis Dokumen
Analisis dokumen juga telah membantu penyelidik 
memantapkan proses menghuraikan data secara deskriptif 
dan menyemak kesahihan pengumpulan data (Noraini Idris, 
2013). Pengumpulan data sepanjang kajian telah disusun 
dan dianalisis selepas keseluruhan aktiviti ini selesai jalankan 
apabila pementasan akhir dipentaskan di sekolah. Pengkaji 
telah meneliti dokumen bagi mendapatkan maklumat untuk 
menganalisis kesan pelaksanaan aktiviti produksi teater terhadap 
pemikiran kreatif  murid. Penulisan jurnal ini tidak melibatkan 
semua murid, hanya sebilangan sahaja yang terlibat. Bagi yang 
teribat dalam lakonan dikehendaki semua untuk menulis jurnal, 
manakala yang terlibat dalam sinografi hanya melibatkan 
ketua kumpulan sahaja termasuk pengarah teater. Murid telah 

Gambar 3: Rekaan kostum yang diolah dan dihasilkan oleh murid.

menyerahkan penulisan jurnal kepada guru untuk diserahkan 
kepada pengkaji setelah selesai pementasan akhir. Hasil 
penulisan murid membolehkan pengkaji membuat triangulasi 
data dari sumber yang lain. Hasil penulisan jurnal murid 
menunjukkan kesan pemikiran kreatif  telah menemukan tiga 
tema utama iaitu kemampuan dan kesukaran dalam merangka 
draf  adaptasi naskah drama, berupaya dalam menjalani proses 
imaginasi untuk membina watak perwatakan dan menghasilkan 
karya-karya kreatif  dalam persembahan.

Perbincangan
Keseluruhan dapatan yang diperoleh mendapati guru dan 
murid dapat mengatur strategi yang perlu dipraktikkan semasa 
proses PdP, bagi menjana idea-idea baharu mela lui imaginasi, 
membuat keputusan dan cara menyelesaikan masalah secara 
kreatif. Peranan guru telah menimbulkan satu anjakan 
paradigma dalam melestarikan pelaksanaan aktiviti produksi 
teater. Sebenarnya guru mempunyai kuasa penuh dalam 
mengatur dan mengizinkan corak PdP dalam bentuk produksi 
teater ini. Disebabkan kekangan waktu dan kurang ilmu dalam 
aspek teater dalam pendidikan maka, ia kurang dikomersialkan 
dalam konteks pendidikan di sekolah. Kekuatan pelaksanaan 
aktiviti produksi teater dalam PdP KMK telah memberi 
kesan ke atas pemikiran kreatif  murid seperti kemampuan 
dalam menghasilkan naskah drama melalui proses adaptasi 
cerpen kepada bentuk drama pentas. Hal ini dianggap sukar 
kerana proses adaptasi tidak mudah untuk dilaksanakan serta 
memerlukan tumpuan yang menyeluruh. Jika dilihat konteks 
adaptasi tidak boleh lari dari cerita asal dan perlu diselitkan 
juga elemen-elemen dramatik yang sesuai dengan cerita yang 
disampaikan. Menerusi kajian ini, mendapati murid telah 
berjaya menghasilan adaptasi sebuah drama yang mempunyai 
jalan cerita yang dapat memberi kesan dramatik kepada 
penonton. Dari segi membina watak perwatakan, murid telah 
berjaya melalui fasa-fasa menghafal, mengenal identiti watak 
dan menghayati watak-watak tersebut. Kekuatan murid yang 

melaksanakan aktiviti produksi teater untuk mendorong murid 
menjadi lebih berani serta berkeyakinan tinggi dalam memberi 
hujahan atau pendapat dalam proses mengolah sesuatu idea 
dan juga menghayati karya-karya baharu seperti menghasilkan 
karya-karya seperti adaptasi, lakonan, pengurusan dan 
sebagainya. Murid telah memilih konsep persembahan, memilih 
kesesuaian lagu berdasarkan jalan cerita, reka bentuk watak 
dan perwatakan, menjana idea dengan bentuk set, pemilihan 
warna set, ukuran set dan kekuatan set supaya setiap reka bentuk 
dapat digunakan dengan baik. Oleh itu, pelaksanaan aktiviti 
pengajaran yang melibatkan teater juga berperanan sebagai 
medium penyebaran ilmu yang dapat meneroka pengetahuan 
baharu di samping menggalakkan murid untuk mencipta idea-
idea kreatif  berdasarkan proses menghasilkan sebuah drama 
pentas dan dapat membentuk sebuah PdP yang aktif.

